
30 Ħadd fiż-Żmien Ordinarju – Sena A
Il-Katidral ta’ San Ġwann - 29 t’Ottubru 2017

1.0 	Illum nixtieq infisser id-differenza bejn l-umaniżmu sekulari illi jħalli barra lill-Alla mir-realtà soċjali u l-umaniżmu bibliku/kristjan  illi huwa mibni fuq patt ta’ ħbiberija bejn Alla u l-bniedem, ħbiberija illi fiha Alla jaqsam il-ħajja u l-imħabba tiegħu magħna.

1.1	Ġesù jfisser b’mod ċar ħafna fil-Vanġelu li qrajna illum dak li jitlob minna 
“Agħmel mill-aħjar li tista’;
uża l-ħiliet tiegħek kollha 
biex tħobb lil Alla fuq kollox 
u f’kull esperjenza konkreta ta’ ħajtek, 
jiġifieri fil-mument preżenti;
u ħobb lill-proxxmu, kull proxxmu, bħalek innifsek.”

1.2	Il-Fidi mhijiet kollezzjoni ta’ preċetti bħal ma kellhom il-Lhud (613-il preċett).  
Il-Fidi mhijiex emozzjoni.
Il-Fidi hija virtù konkreta: Daħħal lil Alla f’ħajtek u ħobb b’mod konkret, veru, lill-persuna li għandek ħdejk.

Jekk inkunu f’Alla u Alla fina, jirnexxilna nħobbu l-ewwel, dejjem u sal-aħħar.

